
L-Ordni Ewropea tal-Hlas

Grecja

1 L-ezistenza ta’ ordni ghal pro¢eduri ghall-hlas

Hemm possibbilta li tinhareg ordni ta’ hlas. Id-dispozizzjonijiet tal-Artikoli 623 — 634 tal-Kodici tal-Proc¢edura Civili, jigifieri d-Digriet Presidenzjali 503/1985, kif
emendat u fis-sehh, huma applikabbli.

1.1 L-ambitu tal-pro¢edura

Materiji ¢ivili u kummercjali: tilwimiet regolati mid-dritt privat jekk il-ligi ma taghmilhomx soggetti ghall-gurisdizzjoni ta’ grati ohra (Artikolu 1 tal-Kodici tal-
Proéedura Civili)

1.1.1 Liema talbiet huma eligibbli (perezempju talbiet fi flus biss, talbiet kuntrattwali biss ec¢.)?

Talbiet ta’ flus jew talbiet ghal titoli, jigifieri, talbiet minn ¢ekkijiet, minn kambjali, minn ¢edoli, jekk it-talba u I-ammont dovut ikunu ¢¢ertifikati minn dokument
pubbliku jew privat, u jekk dawn it-talbiet ikunu espli¢itament fleuro jew fmunita barranija ohra (Artikolu 623 tal-Kodici tal-Proéedura Civili).

1.1.2 Hemm limitu massimu fir-rigward tal-valur tat-talba?

Le, ma hemmx limitu massimu fir-rigward tal-valur tat-talba.

1.1.3 L~uzu ta’ dik il-proéedura huwa fakultattiv jew obbligatorju?

ll-pro¢edura tal-ordni ta' hlas hi fakultattiva peress li I-kreditur dejjem jista’ jiftah rikors ordinarju li ghalih jibda proc¢ess dikjaratorju tat-talba tieghu li warajh
tingata’ sentenza fuq it-talba tieghu, ghall-kuntrarju tal-pro¢edura tal-ordni ta' hlas, li fiha tinhareg I-ordni ta’ hlas, li mhix sentenza izda strument li jista’ jkun
infurzat (Artikolu 631 tas-CCP).

1.1.4 Din il-pro¢edura hija disponibbli jekk I-intimat jghix fi Stat Membru iehor jew f'pajjiz terz?

Le, ordni ta’ pagament ma tistax tinhareg (u jekk tinhareg, tkun null u bla effett) jekk tkun se tigi nnotifikata lil persuna li tirresjedi barra I-pajjiz jew li d-
domicilju taghha ma jkunx maghruf, sakemm dik il-persuna ma tkunx hatret rapprezentant ad litem fil-Gre¢ja (Artikolu 624 tal-Kodic¢i tal-Procedura Civili). Il-
post hu dak fejn id-debitur ikun stabbilit fizikament (corpore) fiz-zmien tan-notifika.

1.2 ll-gorti kompetenti

Il-magistrat hu responsabbli ghat-talbiet fi flus b’valur li jasal sa ghoxrin elf euro (EUR 20 000), u l-imhallef tal-Qorti tal-Prim’Istanza ghat-talbiet fi flus |-ohra
kollha. ll-gurisdizzjoni territorjali, jigifieri I-qorti li jkollha gurisdizzjoni ratione loci, tigi ddeterminata fuq il-bazi tad-dispozizzjonijiet generali dwar il-kompetenza
lokali, jigifieri, fuq il-bazi tad-dispozizzjonijiet tal-Artikoli 22 sa 41 tal-Kodiéi tal-Proéedura Civili. Perezempju, fuq il-bazi ta’ dawn id-dispozizzjonijiet, il-gorti (il-
Qorti Civili Distrettwali jew il-Qorti tal-Prim’Istanza) ghall-post tad-domicilju tad-debitur jew ghall-post tal-hrug tal-istrument ta’ dejn (perez. ¢ekk) jew ghall-
post ta’ accettazzjoni jew ta’ hlas tal-kambjala, jista’ jkollha gurisdizzjoni ratione loci.

1.3 Ir-rekwiziti formali

L-applikazzjoni ssir:

(A) oralment quddiem il-magistrat permezz tat-thejjija ta’ rapport rilevanti (I-Artikolu 626(1), flimkien mal-Artikolu 215(2) tal-Kodi¢i tal-Procedura Civili)
minghajr ma tkun eskluza I-ghazla li tigi pprezentata applikazzjoni bil-miktub jew

(B) bilfors bil-miktub quddiem I-imhallef tal-Qorti tal-Prim’Istanza fuq talba bil-miktub lir-Registru tal-Qorti tal-Prim’Istanza li jrid ikun fiha:

il-gorti Ii lilha tigi pprezentata l-applikazzjoni (Qorti Civili Distrettwali jew Qorti tal-Prim’Istanza);

it-tip ta’ strument legali, jigifieri “Applikazzjoni ghal Ordni ta’ Hlas”;

l-isem, il-kunjom, isem il-missier u I-post tad-domicilju tal-partijiet kollha: il-kreditur u d-debitur — u / jew ir-rapprezentanti legali taghhom, u, jekk huma persuni
guridici, l-isem kummerc¢jali u I-uffic¢ju registrat taghhom;

is-suggett tal-istrument guridiku, b’mod c¢ar, iddefinit, fil-qosor u li jinftiehem, miktub bil-Grieg, u jekk fih dokumenti b’lingwa barranija, ez. fatturi b’lingwa
barranija, trid tigi pprovduta traduzzjoni statutorja taghhom;

id-data u I-firma tal-parti jew tar-rapprezentant legali jew tar-rapprezentant awtorizzat taghha u, fejn il-prezenza ta’ avukat tkun obbligatorja, il-firma tal-avukat;
l-indirizz u, b’mod partikolari, it-trig u n-numru tar-residenza jew tal-uffic¢ju jew tal-hanut tal-parti li tiftah il-kawza, tar-rapprezentant legali taghha u tar-
rapprezentant awtorizzat taghha;

talba ghal ordni ta’ hlas; u

it-talba u l-ammont ezatt ta’ flus jew ta’ titoli, flimkien ma’ kwalunkwe mghax dovut fuq il-hlas mitlub (Artikolu 626(1) u (2) flimkien mal-Artikoli 118 u 119(1) tal-
Kodici tal-Procedura Civili).

1.3.1 L-uzu ta’ formola standard huwa obbligatorju? (jekk iva, minn fejn tista’ tinkiseb din il-formola?)

Le, l-uzu ta’ formola standard mhuwiex obbligatorju.

1.3.2 Jehtieg li nkun rapprezentat minn avukat?

Iva, jekk l-applikazzjoni tigi pprezentata quddiem il-Qorti tal-Prim’Istanza u tikkoncerna talbiet ta’ aktar minn ghoxrin elf euro (EUR 20 000), jew quddiem il-
Qorti Civili Distrettwali ghal talbiet ta’ tnax-il elf euro (EUR 12 000) sa ghoxrin elf euro (EUR 20 000).

Jekk l-applikazzjoni tigi pprezentata lill-Qorti Civili Distrettwali u tikkoncerna talba li tasal sa tnax-il elf euro (EUR 12 000), il-parti tista’ tiftah jew tiddefendi
proéeduri tal-gorti minghajr ma tkun irrapprezentata minn avukat awtorizzat (Artikolu 94 tal-Kodici tal-Procedura Civili).

1.3.3 Kemm trid tkun dettaljata r-raguni ghat-talba?

L-applikazzjoni ghal ordni ta’ hlas trid tispecifika tal-anqgas fil-qosor hafna t-tip ta’ att legali li minnu rrizultat it-talba dovuta (= dejn), ez. talbiet skont kuntratti
ta’ self jew kuntratti ta’ bejgh, ricevibbli minn self jew ¢ekkijiet pendenti. It-tip ta’ kuntratt jew ta’ att legali b’'mod generali wkoll jikkostitwixxi I-motivazzjonijiet
ghall-hlas u z-zmien meta rrizulta, perezempju, iz-zmien li fih id-debitur kellu jhallas I-ammont mitlub u nagas milli jaghmel dan irid jigi specifikat. Imbaghad I-
applikazzjoni trid telenka d-dokumenti forniti li minnhom jirrizultaw it-tip u I-ammont tat-talba skont it-tali applikazzjoni.

1.3.4 Huwa mehtieg li tigi pprezentata prova bil-miktub fir-rigward tat-talba kkonéemata? Jekk iva, liema dokumenti huma ammissibbli bhala provi?
L-ezistenza tat-talba ghal ordni ta’ hlas tista’ tintwera bil-provi permezz ta’ dokumenti biss peress li ma jistghux ikunu prezenti xhieda matul din il-procedura.
Dawn id-dokumenti ghandhom jigu pprezentati mal-applikazzjoni u jinzammu fir-Registru tal-Qorti sakemm jiskadi t-terminu perentorju ghall-kontestazzjoni,
sabiex il-parti li kontrieha tinhareg I-ordni ta' hlas - id-debitur tat-talba - tigi nnotifikata dwarha. Id-dokumenti (privati u pubblic¢i) kollha li jkollhom valur



probatorju skont I-Artikoli 432 — 465 tal-Kodi¢i tal-Procedura Civili, inkluzi t-titoli (ez. ¢ekkijiet, kambjali), huma accettati bhala evidenza. Dawn id-dokumenti
jridu jiddikjaraw minghajr ambigwitajiet il-kapacita u d-dettalji (I-isem shih) tal-kreditur - il-benefi¢jarju, il-kapacita u d-dettalji tad-debitur, kif ukoll ir-ragunijiet u
l-ammont tat-talba.

B’mod partikolari, kwalunkwe dokument li ma jkunx pubbliku u li, skont I-Artikolu 443 tal-Kodi¢i tal-Proéedura Civili, irid ikollu fuqu I-firma bl-idejn tal-emittent
biex ikollu valur probatorju jitgies bhala dokument privat u kwalunkwe persuna li tiehu impenn ghal obbligi li jirrizultaw mid-dokument titgies li hi emittent.
Kwalunkwe dokument li jkun tfassal fil-forma xierqga minn uffi¢jal pubbliku jew minn persuna li twettaq servizzi pubblici jitgies li hu dokument pubbliku (ez. atti
ceertifikati minn nutar).

1.4 I¢-¢ahda ta’ rikors

L-applikazzjoni ghandha tigi michuda:

(A) jekk ir-rekwiziti legali ghall-hrug tal-ordni ta' hlas ma jkunux issodisfati u, b’hekk, jekk it-talba jew I-ammont ta’ din jew id-debitur jew il-benefi¢jarju ma
jkunux murija bil-provi immedjatament u minghajr ambigwita mid-dokumenti ta’ akkumpanjament jew

(B) jekk I-applikant ma jipprovdix I-ispjegazzjonijiet mitluba mill-imhallef jew jirrifijuta milli jikkonforma mar-rakkomandazzjonijiet dwar il-prezentata jew il-
korrezzjoni tal-applikazzjoni tieghu jew dwar i¢-Certifikazzjoni tal-awtencitia tal-firem fugq kwalunkwe dokument privat fornit (I-Artikoli 628 u 627 tal-Kodic¢i tal-
Procedura Civili). Peress li I-imhallef kompetenti jista’ jitiob aktar dettalji, dokumenti u korrezzjonijiet minghand I-applikant, jekk dan tal-ahhar ma
jikkonformax, l-applikazzjoni tigi michuda b’din il-motivazzjoni.

I¢-¢ahda tigi indikata fi tmiem Il-applikazzjoni, u I-motivazzjoni gha¢-¢ahda tigi ddikjarata fil-qosor. Dan ifisser li l-imhallef kompetenti ma jaghtix sentenza u,
ghalhekk, din in-nota li tikkon¢erna ¢-¢ahda ma tistax tigi kkontestata b’appell. Ovvjament, I-applikant - kreditur xorta wahda jista’ jipprezenta rikors ordinarju
rigward it-talba tieghu (ara aktar il fug, 1.1.3) jew jipprezenta applikazzjoni gdida ghal ordni ta' hlas (Artikolu 628(3) tal-Kodiéi tal-Procedura Civili).

1.5 Appell

Ma jista’ jigi ezercitat ebda dritt ta” appell jekk tigi michuda l-applikazzjoni ghal ordni ta’ hlas.

1.6 Dikjarazzjoni ta’ kontradizzjoni

Jekk I-applikazzjoni ghal ordni ta’ hlas tigi accettata u tinhareg ordni ta’ hlas, id-debitur li tinhareg kontrieh jista’ jipprezenta kontestazzjoni kontra I-ordni ta’
Rlas fi zmien hmistax (15)-il jum ta’ xoghol mid-data ta’ notifika tal-ordni ta’ hlas (Artikolu 632(1) tal-Kodici tal-Procedura Civili). ll-kontestazzjoni tista’ tigi
pprezentata qabel ma tigi nnotifikata I-ordni ta’ hlas ukoll

Il-gorti li jkollha gurisdizzjoni ratione loci u ratione materiae hi I-qorti, il-Qorti Civili Distrettwali jew Qorti tal-Prim’Istanza, li harget I-ordni ta’ hlas.
ll-kontestazzjoni ghandha tinstema’ (I-Artikolu 632(2) tal-Kodi¢i tal-Procedura Civili) fkonformita mad-dispozizzjonijiet ikkombinati tal-Artikoli 643, 649 u 650
tal-Kodiéi tal-Procedura Civili, li jagghu taht il-proceduri specjali ghal strumenti ta’ dejn u tilwimiet relatati mal-kirjiet, flimkien mad-dispozizzjonijiet dwar il-
pro¢edimenti ordinarji li ma jmorrux kontra d-dispozizzjonijiet dwar il-pro¢eduri specjali msemmija aktar il fug (I-Artikolu 591(1)(a) tal-Kodic¢i tal-Procedura
Civili).

ll-kontestazzjoni, li n-notifika taghha trid issir fi hdan it-terminu perentorju msemmi hawn fuq ta’ hmistax (15)-il jum ta’ xoghol u i fi kwalunkwe kaz iehor tkun
inammissibbli, trid tigi nnotifikata lill-avukat Ii ffirma I-applikazzjoni ghall-ordni ta’ hlas jew inkella fuq I-indirizz tal-persuna li kontrieha tinhareg |-ordni ta’ hlas,
iddikjarat fl-ordni ta’ hlas, sakemm ma jkunx gie nnotifikat xi tibdil fl-indirizz permezz ta’ strument legali (I-Artikolu 632(1)(b) tal-Kodic¢i tal-Procedura Civili).
1.7 L-effett tad-dikjarazzjoni ta’ kontradizzjoni

ll-prezentazzjoni ta’ kontestazzjoni m’ghandhiex tissospendi I-infurzar tal-ordni ta’ hlas, li hi strument direttament infurzabbli (Artikolu 631 tal-Kodici tal-
Proc¢edura Civili). Madankollu, il-Qorti li harget |-ordni ta’ hlas tista’, billi tuza I-pro¢edura ghal mizuri interim stabbilita fl-Artikolu 686 tal-Kodiéi tal-Procedura
Civili u wara li tigi pprezentata applikazzjoni mill-parti li kontrieha tinhareg l-ordni ta’ hlas, tordna s-sospensjoni, b’garanzija jew minghajr jew b’mod
kundizzjonat, sa ma tinqata’ s-sentenza finali dwar il-kontestazzjoni li trid tkun giet ipprezentata.

ll-kundizzjonijiet ghall-a¢¢ettazzjoni tal-applikazzjoni ghal sospensjoni tal-infurzar tal-ordni ta’ hlas huma dawn li gejjin: (a) prezentazzjoni tal-kontestazzjoni fi
zmien debitu u (b) spekulazzjoni dwar is-succ¢ess ta’ mill-angas motivazzjoni wahda tal-kontestazzjoni.

Is-sentenza li tordna s-sospensjoni ¢¢ahhadha min-natura ezegwibbli taghha u ddghajjef I-ezegwibilita taghha bhala strument.

1.8 L-effett tan-nuqqas ta’ dikjarazzjoni ta’ kontradizzjoni

Jekk kontestazzjoni ma tigix ipprezentata fi zmien debitu (fi zmien hmistax-il jum min-notifika tal-ordni ta’ hlas), il-parti li favuriha tkun inharget |-ordni ta’ hlas
tista’ terga’ tinnotifika I-ordni lid-debitur, li jkollu t-tieni opportunita biex jipprezenta kontestazzjoni. Jigifieri, dan tal-ahhar jista’ jipprezenta kontestazzjoni fi
zmien ghaxart ijiem ta’ xoghol mid-data tan-notifika I-gdida. F’dan il-kaz, m’ghandhiex tigi ordnata s-sospensjoni msemmija hawn fuq (ara n-nota 1.7).

Jekk dan it-terminu perentorju ta’ ghaxart ijiem jingabez ukoll, I-ordni ta’ hlas tikseb is-sahha ta’ res judicata, li tfisser li mhux biss l-ordni ta’ hlas izda anki t-
talba huma validi ghalkollox, fuq il-bazi tal-motivazzjoni storika u legali ddikjarati fl-ordni ta’ hlas.

Ir-res judicata tal-ordni ta’ hlas li kontrieha ma gietx ipprezentata kontestazzjoni fi zmien debitu tista’ titregga’ lura biss billi jintuza r-rimedju straordinarju ta’
ftuh mill-gdid tal-kawza. Dan jista’ jsir fuq il-bazi ta’ motivazzjonijiet ferm limitati u primarjament formali (Artikoli 633(2) u 544 tal-Kodi¢i tal-Procedura Civili) u
fi hdan it-terminu perentorju stabbilit fl-Artikolu 544(3) u (4) tal-Kodiéi tal-Pro¢edura Civili quddiem il-gorti li tkun harget |-ordni ta’ hlas.

1.8.1 X’jehtieg li jsir sabiex tinkiseb decizjoni ezekuttiva?

L-ordni ta’ hlas hi strument li hu ezegwibbli mid-data tal-hrug tieghu (I-Artikolu 631 tal-Kodiéi tal-Procedura Civili). B’hekk, ma hi mehtiega ebda azzjoni ohra
biex din issir ezegwibbli u, ghalhekk, jekk is-sospensjoni tal-infurzar ma tigix ordnata, il-pro¢eduri ta’ infurzar ghandhom jitnedew, fil-qosor, kif gej:

L-ordni ta’ infurzar tizdied mal-ordni ta’ hlas originali, jigifieri I-frazi “F’isem il-poplu Grieg” tizdied fil-bidu tat-test tal-ordni ta’ hlas u I-frazi “Kull ufficjal
gudizzjarju hu ordnat jinfurza din id-decizjoni, ec¢.” tizdied fl-ahhar, kopja uffi¢jali (Citazzjoni ta’ ezekuzzjoni) taghha tinhareg u mbaghad ordni (talba) ta’ hlas
tal-ammont tal-ordni ta’ hilas tigi nnotifikata lid-debitur.

Madankollu, jekk |-ordni ta’ hlas ma tigix innotifikata fi zmien xahrejn (2) mill-hrug taghha, din ma tibqax fis-sehh (Artikolu 630A tal-Kodici tal-Pro¢edura Civili).
1.8.2 Din id-decizjoni tkun finali jew ikun ghad fadal il-possibilita li I-intimat jappella minnha?

Is-sentenza dwar il-kontestazzjoni mhix finali izda hi soggetta ghad-drittijiet ta’ appell kollha.

L-ahhar aggornament: 27/07/2018

ll-verzjoni bil-lingwa nazzjonali ta’ din il-pagna tinzamm mill-punt ta’ kuntatt tan-NGE rispettiv. It-traduzzjonijiet saru mis-servizz tal-Kummissjoni Ewropea.
Jista' jkun hemm xi tibdil imdahnhal fl-original mill-awtorita nazzjonali kompetenti li jkun ghadu ma jidhirx fit-traduzzjonijiet. La I-NGE u langas il-Kummissjoni
Ewropea ma jaccettaw ebda responsabbilta fir-rigward ta' kwalunkwe informazzjoni jew dejta li tinsab jew li hemm referenza ghaliha f'dan id-dokument. Jekk
joghgbok irreferi ghall-avviz legali sabiex tic¢ekkja r-regoli dwar id-drittijiet tal-awtur ghall-Istati Membri responsabbli minn din il-pagna.



